
GOUVÈNÈ CUOMO DEVWALE NOUVO BATIMAN KONPLÈKS ESTASYON 

FARLEY PENNSYLVANIA 
 

Gouvènè an Anonse Nouvo Batiman Moynihan Train Hall lan Pou Alafwa Kontwa 
Tikè Amtrak ak LIRR ak Espas Atant yo, Plis 112,000 Pye Kaye Espas Vant An 

Detay ak Mezi Sekirite Modèn yo – Kontrandi yo Isit la 
 

Gouvènè an Anonse tou Reyamenajman Espas Rasanbleman LIRR lan Ki Gen 
Ladan Yon Koridò Ki Yon Fason Konsiderab Pi Laj, Pi Wo, Pi Briyan; Ak yon 

Nouvo Espas Rasanbleman Ki Konekte Penn Station ak Moynihan Train Hall epi 
Travèse tout Wout LIRR yo Ki Sou 8th Avenue an – Kontrandi yo Isit la 

 
MTA Pral Reyamenaje Konplètman Alafwa Estasyon Tren ki Konekte ak LIRR yo – 

A,C,E ak 1,2,3 nan 34th Street – Gen Plis Enfòmasyon ki Disponib Isit la 
 

Apre 20 Lane Pwogrè Si Sou Poz, Konstwiksyon nan Moynihan Train Hall yo 
Kòmanse Sezon Otòn sa Anba Nouvo Kontra, A Pri Fiks pou Konsepsyon 

Konstwiksyon yo ke Yo Bay Jodi a; Yo Te Fè Sòti Jodi a Tou RFP pou 
Rekonsepsyon Espas Rasanbleman LIRR lan 

 
Amtrak ak Empire State Development Pral Travay an Patenarya sou RFP Fiti yo 

pou Redevlope Pòsyon Amtrak lan nan Penn Station  

 
Gouvènè Andrew M. Cuomo te devwale plan chanjman yo pou transfòmasyon total de 
Biwo Lapòs James A. Farley istorik la pou vin tounen yon santral transpò klas mondyal. 
Nan Asosiyasyon pou yon New York Miyò an (Association for a Better New York), 
Gouvènè an te anonse chwa de yon ekip konstwiktè devlopè ki gen ladan twa konpayi, 
Related Companies, Vornado Realty LP, ak Skanska AB ki pral redevlope Batiman 
Farley an, epi kreye yon nouvèl Sal Tren ki mezire 255,000 pye kare pou resevwa 
etablisman pasaje yo pou Wout Ray Long Island lan (Long Island Rail Road, LIRR) ak 
Amtrak. 
 
An plis de konstwi Farley Train Hall lan, Gouvènè an te anonse pwojè komen sa pral 
kreye 112,000 pye kare pou espas vant an detay, ak anviwon 588,000 pye kare pou 
espas biwo nan Batiman Farley an. Travay anvan konstwiksyon yo pral kòmanse sezon 
otòn sa, ak nouvo Sal Tren an ke yo prevwa konplete apati Desanm 2020. 
 
Gouvènè an te anonse tou ke MTA pral inisye nan menm moman rekonsepsyon 
konpreyansif pou espas rasanbleman LIRR ki genyen nan 33rd Street nan Penn Station 
lan, ak yon renovasyon elaji pou estasyon tren adjasan yo ki nan Seventh ak Eighth 
Avenue. Konstwiksyon yo nan espas rasanbleman LIRR lan ak estasyon tren yo pral fini 

menm lè oswa anvan achèvman travay nan Farley Train Hall yo. Rekonsepsyon an pral 
gen ladan anviwon twa fwa lajè koridò akyèl la, ki pral diminye anbouteyaj yo yon fason 
konsiderab, epi abouti a pi wo plafon ki remakab yo – k’ap bay ekleraj briyan, nouvo 
sistèm pou jwenn wout yo, kontwa tikè ak sistèm enfòmasyon yo. 
 
“Avni New York depann de kisa n’ap fè jodi a, epi nouvo Moynihan Train Hall lan pral 
yon santral transpò 21yèm syèk de klas mondyal”, se sa Gouvènè Cuomo te deklare. 
“Avèk plis pase de fwa kantite pasaje ke tout Ayewopò JFK, LaGuardia, ak Newark 
konbine ansanm, Penn Station aktyèl la li sipeple, dekrepi epi klostwofobik. Moynihan 
Train Hall la pral genyen plis espas ke espas rasanbleman prensipal Grand Central la, 
ki loje alafwa kontwa tikè Amtrak ak LIRR ak espas atant yo, ansanm ak mezi sekirite 
modèn yo, yon eksperyans modèn, dijital pou pasaje yo, ak yon pakèt opsyon pou dine 
ak vant an detay. Sa se pa yon plan - sa se sa ki pral rive. Moun pral mache atravè 
estasyon sa epi rekonèt ke sa se New York.” 
 
Ou kapab wè prezantasyon Gouvènè an k’ap devwale nouvo Batiman Konplèks 
Estasyon Farley Pennsylvania isit la. 
 
Moynihan Train Hall 
 
An Janvye, Empire State Development (ESD), MTA, LIRR ak Amtrak te fè sòti yon RFP 
ki t’ap solisite pwopozisyon pou redevlopman konpreyansif Batiman Farley istorik lan, ki 
gen ladan Sal Tren ak espas biwo ak vant an detay ki alantou yo. Yo te resevwa repons 
RFP yo an Avril epi yo te revize pa yon panèl ekspè piblik ak prive ki soti nan domèn 
imobilye, konstwiksyon, konsepsyon ak finans. 
 
Related, Vornado, ak Skanska (RVS), yo tout te bay garanti ke y’ap konplete pwojè 
$1.595 milya dola sa atan epi, kòm yon pati nan akò a, yo pral peye leta yon total 
anviwon $600 milyon dola an rekonesans de valè opòtinite devlopman nan Batiman 
Farley an. Rès pwojè a pral sipòte pa $570 milyon dola ki soti nan Empire State 
Development ak $425 milyon dola ki soti nan yon konbinezon ant Amtrak, LIRR, Port 
Authority ak sous gouvènman federal yo. 
 
Moynihan Train Hall pral gen ladan magazen ak restoran ki sitiye anba yon nouvo 
plafon an vit sou chapant an asye istorik epi ki gen bon jan achitekti nan batiman an. 
Batiman an pral ogmante espas planche yo de 50 pousan nan Penn Station, epi bay 
sèvis a pasaje yo ki nan LIRR, Amtrak epi akomode evantyèlman pasaje yo ki soti nan 
Metro-North. Yon total nèf (9) patfòm ak 17 wout pral aksesib apati de Sal Tren an. 
 
An plis de Sal Tren an, RVS pral redevlope Batiman Biwo Lapòs Farley an okonplè pou 
enkli ladan anviwon 700,000 pye kare espas pou biwo ak vant an detay ki pral abouti a 
kreyasyon dè milye nouvo pòs travay nan konstwiksyon epi ki pèmanan. 
 
Pwojè a pral itilize linyon travay epi li te angaje pou li atenn totalman objektif Gouvènè 
an k’ap mennen nan peyi an pou ke 30 pousan travay yo konplete pa Minorite ak 
Antrepriz Bisnis ke Fanm yo Posede. 
 
Penn Station 
 
Yon rekonsepsyon dramatik pòsyon LIRR nan Penn Station lan pral amelyore yon fason 

https://drive.google.com/file/d/0B9WoNUiG0FSMUk8zQVpXSXFwdm8/view?usp=sharing


konsiderab eksperyans pasaje yo ak sikilasyon an. Plan an pral gen ladan anviwon twa 
fwa lajè Koridò 33rd Street lan, ki pami seksyon ki pi okipe yo nan Penn Station epi elaji 
sou pi ba nivo estasyon an soti nan Seventh rive nan Eighth Avenue. Lòt amelyorasyon 
yo pral gen ladan yo ekleraj modènize ak sistèm pou ede jwenn wout yo, ak ekran dijital 
yo ki pou divilge enfòmasyon yo epi kreye yon eksperyans modèn pou pasaje yo. Yo 
prevwa ke majorite amelyorasyon koridò yo pral konplete similtaneman ak ouvèti Sal 
Tren an, ak lòt eleman yo ki fin konplete pi bonè. Konstwiksyon nouvo koridò LIRR lan 
pral koute anviwon $170 milyon dola. 
 
MTA pral fè sòti jodi a yon RFP pou konsepsyon preliminè amelyorasyon Penn Station 
yo pou firm konsiltasyon prekalifye yo. Yo espere bay yon kontra nan fen ane 2016 lan. 
 
Rekonsepsyon transfòmasyonèl lan te gen ladan tou modènizasyon pou de (2) 
estasyon tren yo nan Penn Station. Anpil nan amelyorasyon nan estasyon tren yo ki 
nan Seventh ak Eighth Avenues yo prevwa pou byen bonè nan ane 2018, epi pral koute 
anviwon $50 milyon dola. 
 
Premye faz konstwiksyon an, pou kreye yon espas rasanbleman nan lwès Eighth 
Avenue, li prèske fin konplete. Espas rasanbleman an pral bay aksè dirèk a wout LIRR 
ak Amtrak yo, epi pral konekte Moynihan Train Hall fiti an ak Penn Station anba tè an 
pasan pa 33rd Street. Nouvo plaza yo ak antre onivo lari yo nan Batiman Farley an sou 
toulède bò eskalye monimantal la pral bay aksè a nouvo espas rasanbleman ki pi ba, 
menm jan ak anbakman ak desant rapid pou pasaje yo. 
 
An Janvye, Empire State Development, Amtrak, ak MTA te fè sòti yon Demann pou 
Ekspresyon Enterè yo (Request for Expressions of Interest, RFEI) pou redevlope Penn 
Station. Pliske Amtrak relokalize nan Moynihan Train Hall, repons RFEI yo bay lide pou 
redevlopman fiti ke yo pwopoze a de espas rasanbleman Amtrak aktyèl la ke yo pral 
enkòpore nan konsèp yo ke operatè tren yo te sikjere oparavan. ESD pral travay an 
patenarya ak Amtrak sou kreyasyon yon RFP pou espas rasanbleman an. 
 
An dènye, tout jefò kowòdone sa yo pral abouti an yon Batiman Konplèks Penn-Farley 
astisye ki totalman modènize, ki gen kapasite pasaje ki ogmante, nan ofri antre ak pwen 
aksè yo, ak yon Sal Tren modèn nan Batiman Farley atravè Eighth Avenue. Tout travay 
yo pral konpatib ak plan fiti yo pou ajoute kapasite platfòm ak wout nan Penn Station an 
koneksyon ak achèvman Pwogram Gateway an. 
 
“Sou Lidèchip Gouvènè Cuomo, Eta New York ap rekonstwi, ranplase epi elaji 
enfrastrikti vital yo nan yon fason enteresan epi ki responsab onivo fiskal”, se sa 
Howard Zemsky, ki se Prezidan, CEO & Komisè Empire State Development, te 
deklare. “Nouvo Batiman Konplèks Penn-Farley an pral gen espas biwo, magazen vant 
an detay, ak restoran yo, epi li pral kreye dè milye pòs travay dirèk ak endirèk.” 
 
“Nouvo Farley Train Hall lan pral òganize vwayaj nan ak atravè rejyon an pou 230,000 
pasaje jounalye LIRR yo, ak dè milyon pasaje tren yo atravè estasyon Seventh ak 
Eighth Avenues yo ke yo amelyore anpil yo”, se sa Tom Prendergast, ki se CEO & 
Prezidant MTA a, te deklare. “Gouvènè Cuomo te transfòme sa ki pandan dè dekad te 
senpleman retorik konsènan envesti nan enfrastrikti yo pou vin tounen yon reyalite, epi 
yo pral santi pandan lontan nan fiti eksperyans vwayaj MTA ki amelyore a ak pouse 
ekonomik rejyonal ki soti nan li an.” 



 
Anthony R. Coscia, ki se Prezidan Direksyon Amtrak la, te deklare, “Nou aplodi 
lidèchip Gouvènè Cuomo an nan transfòme batiman Biwo Lapòs Farley lan an yon 
estasyon wout ray modèn. An plis de nouvo Moynihan Train Hall lan, ki pral sèvi kòm 
estasyon fiti Amtrak lan nan Manhattan, pwojè sa pral pèmèt amelyorasyon yo nan 
Penn Station ki pral amelyore yon fason konsiderab eksperyans kliyan yo pou anpil 
itilizatè yo. Mete ansanm ak amelyorasyon enfrastrikti yo k’ap avanse anba Pwogram 
Gateway an, Amtrak angaje li pou travay ansanm ak Eta New York ansanm ak lòt pati 
prenant kle yo pou fè avanse envestisman yo k’ap benefisye estasyon tren ki pi okipe 
nan Amerik la.” 
 
José E. Serrano, ki se Manm Kongrè, te deklare, “Jefò enpòtan sa pral elaji aksè 
Nouyòkè yo a transpò modèn, ki sekirize epi dirab. Nan renove Moynihan Train Hall lan, 
Espas Rasanbleman LIRR lan, ak Pòsyon Amtrak lan nan Penn Station, sa pral 
modènize yon pati kle nan transpò piblik New York lan. Pwojè Moynihan Train Hall lan 
te sou poz pandan plizyè lane, epi mwen kontan wè Gouvènè Cuomo k’ap franchi etap 
nesesè yo pou fè li vanse devan.” 
 
Carolyn B. Maloney, ki se Manm Kongrè, te deklare, “Mwen kontan anpil dèske 
Gouvènè Cuomo te pran devan ak yon nouvo plan astisye pou renove epi transfòme 
Penn Station epi vanse devan ak Moynihan Train Hall nan Batiman Farley an. Nenpòt 
moun ki te pase tan nan estrikti aktyèl ki nan Penn Station lan kapab wè kijan li 
deplorab epi inadekwat pou nesesite dè santèn ak dè milye vwayajè yo k’ap pase 
atravè li chak jou, epi ajou Batiman Konplèks Farley an pral fè yon eksperyans ki pi 
plezan anpil pou pasaje yo nan Amtrak ak LIRR, ak yon transfè ki pi plezan nan tren 
lokal yo. Apre 20 lane atant, nou pral gen yon estasyon tren ke nou kapab fyè de li.” 
 
John J. Flanagan, ki se Lidè Majorite Sena a, te deklare, “Penn Station se santral 
transpò ki pi okipe nan peyi an, epi nouvo batiman konplèks sa pral pèmèt Vil New York 
reponn a demann lan gras a etablisman modèn yo ak yon enfrastrikti ki pi modèn. Lè 
pwojè sa fini, renovasyon Batiman Konplèks Farley Penn Station lan pral fasilite yon 
fason konsiderab sikilasyon pou dè milye Nouyòkè, epi kreye dè santèn nouvo pòs 
travay.” 
 
Jeff Klein, ki se Lidè Kowalisyon Sena Eta a, te deklare, “Penn Station bezwen yon 
transfòmasyon total, epi plan Gouvènè Cuomo an pral modènize enfrastrikti nou yo pou 
pote finalman wout ray nou yo nan modènite, amelyore eksperyans pasaje yo ak 
magazen yo, restoran ak teknoloji mi modènize. Jodi a make premye etap nan de (2) 
dekad ak konstwiksyon k’ap kòmanse sezon otòn sa nan Moynihan Train Hall epi ak lòt 
modènizasyon enteresan ki gen pou vini.” 
 
Andrea Stewart-Cousins, ki se Senatè Eta a epi Lidè Demokratik Sena a, te 
deklare, “Pi gwo itlizasyon opsyon transpò mas yo pral ede vwayajè yo ekonomize tan 
ak lajan, epi redwi anbouteyaj veyikil ak polisyon. An plis, renovasyon yo ak nouvo 
konstwiksyon an pral mennen plis travay epi ogmante touris. Mwen salye Gouvènè 
Cuomo pou envestisman sa nan enfrastrikti yo pou ede transfòme Biwo Lapòs James 
Farley an pou vin tounen son santral transpò an mas ak pou jefò li yo pou ede renove 
Moynihan Train Hall lan.” 
 
Senatè Adriano Espaillat te deklare, “Yon pòt prensipal pou plizyè branch transpò 



New York yo, Penn Station li fè pati entegral lavi jounalye dè santèn milye Nouyòkè, epi 
pwojè sa pral amelyore dramatikman eksperyans travay yo an. Vil New York se pi gwo 
vil nan mond lan, epi nou merite yon nouvo Penn Station ki pou ekspoze tout sa Vil New 
York gen pou ofri. Mwen aplodi Gouvènè Cuomo pou anons vizyonè sa, epi mwen 
espere wè yon nouvo batiman konplèks Penn-Farley ki transfòme.” 
 
Senatè Brad Hoylman, te deklare, “Penn Station se yon mak New York, men pandan 
plizyè lane li pa te viv ak nivo estanda yo ke nou valorize antan ke Nouyòkè. Atravè eta 
nou an, plan vizyonè Gouvènè Cuomo pou enfrastrikti 21yèm syèk yo - soti depi nan 
ayewopò nan rejyon nò yo pou rive nan nouvo Batiman Konplèks Penn-Farley an - ap 
pran fòm epi fòtifye rezo transpò nou an. Nou ap konstwi pou demen, epi Penn-Farley 
se yon pyès fondamantal nan plan imans sa. Kounye a, Nouyòkè yo kapab espere 
mache atravè koridò estasyon yo, pwofite de ekipman modèn yo, epi fè ale vini nan 
destinasyon yo ak pi plis fasilite.” 
 
Richard Gottfried, ki se Manm Asanble, te deklare, “Gras a lidèchip ak vizyon 
Gouvènè Cuomo pou transfòme enfrastrikti New York yo, nou espere wè yon nouvo 
eksperyans vwayaj pou abitan ak vwayajè yo. Sant transpò modèn sa pral fè travay yo 
pi fasil, pi efikas epi mwens sipeple pou tout moun. Mwen aplodi Gouvènè an poutèt li 
pouse pwojè sa devan, epi nou espere wè kreyasyon travay konstwiksyon yo atravè 
devlopman ak travay pèmanan yo nan nouvo santral la lè li fin konplete.” 
 
Corey Johnson, ki se Konseye Vil New York, te deklare, “Ak rekonsepsyon batiman 
konplèks Penn-Farley an, Gouvènè Cuomo te fè yon pa annavan enpòtan pou fè vizyon 
li pou yon New York miyò vin yon reyalite. Ak nouvèl opòtinite acha yo, kapasite pasaje 
ki ogmante ak etablisman modèn yo, nouvo batiman konplèks Penn-Farley an pral non 
sèlman amelyore chak jou eksperyans vwayajè yo, men tou envite vizitè yo nan yon 
New York ki pi gwo, ki miyò epi ki ap vanse.” 

